
ஶ்ரீபா³லாஷ்டோத்தரஶதநாமஸ்தோத்ரம் 1

அக³ஸ்த்ய உவாச -

ஹயக்³ரீவ த³யாஸிந்தோ⁴ ப⁴க³வந்ப⁴க்தவத்ஸல ।
பா³லாத்ரிபுரஸுந்த³ர்யா நாம்நாமஷ்டோத்தரம் ஶுப⁴ம் ।
வத³ஸ்வ மே த்வம் க்ரு’பயா யேந ஜ்ஞாநம் ப்ரவர்ததே ॥ 1॥
ஹயக்³ரீவ உவாச -

ஶ‍்ரு’ணுஸம்யக்ப்ரவக்ஷ்யாமி ஶ்ரீபா³லாஷ்டோத்தரம் ஶதம் ।
ஸர்வவித்³யாத்மகம் ஜ்ஞேயம் ஶ்ரீபா³லாப்ரீதிதா³யகம் ॥ 2॥
அஸ்ய ஶ்ரீபா³லாத்ரிபுரஸுந்த³ர்யஷ்டோத்தரஶதநாமஸ்தோத்ரமஹாமந்த்ரஸ்ய
த³க்ஷிணாமூர்தி: ரு’ஷி: । அநுஷ்டுப்ச²ந்த:³ । ஶ்ரீ பா³லாத்ரிபுரஸுந்த³ரீ தே³வதா ।
ஐம் பீ³ஜம் । க்லீம் ஶக்தி: । ஸௌ: கீலகம் ।
ஶ்ரீபா³லாத்ரிபுரஸுந்த³ரீப்ரஸாத³ஸித்³‍த்⁴யர்தே² நாமபாராயணே விநியோக:³ ।
அத² கரந்யாஸ: -

ௐ ஐம் அங்கு³ஷ்டா²ப்⁴யாம் நம: । க்லீம் தர்ஜநீப்⁴யாம் நம: ।
ஸௌ: மத்⁴யமாப்⁴யாம் நம: । ஐம் அநாமிகாப்⁴யாம் நம: ।
க்லீம் கநிஷ்டி²காப்⁴யாம் நம: । ஸௌ: கரதலகரப்ரு’ஷ்டா²ப்⁴யாம் நம: ।
அத²ஹ்ரு’த³யாதி³ந்யாஸ: -

ஐம் ஹ்ரு’த³யாய நம: । க்லீம் ஶிரஸே ஸ்வாஹா । ஸௌ: ஶிகா²யை வஷட் ।
ஐம் கவசாய ஹும் । க்லீம் நேத்ரத்ரயாய வௌஷட் । ஸௌ:அஸ்த்ராய ப²ட் ।
பூ⁴ர்பு⁴வஸ்ஸுவரோம் இதி தி³க்³ப³ந்த: ⁴ ।
த்⁴யாநம்-
பாஶாங்குஶே புஸ்தகாக்ஷஸூத்ரே ச த³த⁴தீ கரை: ।
ரக்தா த்ர்யக்ஷா சந்த்³ரபா²லா பாது பா³லா ஸுரார்சிதா ॥
லமித்யாதி³ பஞ்சபூஜா -

லம் ப்ரு’தி²வ்யாத்மிகாயை க³ந்த⁴ம் ஸமர்பயாமி ।

ஹம் ஆகாஶாத்மிகாயை புஷ்பாணி ஸமர்பயாமி ।
யம் வாய்வாத்மிகாயை தூ⁴பமாக்⁴ராபயாமி ।
ரம் அக்³ந்யாத்மிகாயை தீ³பம் த³ர்ஶயாமி ।
வம் அம்ரு’தாத்மிகாயை அம்ரு’தோபஹாரம் நிவேத³யாமி ।
ஸம் ஸர்வாத்மிகாயை ஸர்வோபசாரபூஜா:ஸமர்பயாமி ॥
அத²ஶ்ரீ பா³லா அஷ்டோத்தரஶதநாமஸ்தோத்ரம் ।
ௐ கல்யாணீ த்ரிபுரா பா³லா மாயா த்ரிபுரஸுந்த³ரீ ।
ஸுந்த³ரீ ஸௌபா⁴க்³யவதீ க்லீங்காரீ ஸர்வமங்க³ளா ॥ 1॥
ஹ்ரீங்காரீ ஸ்கந்த³ஜநநீ பரா பஞ்சத³ஶாக்ஷரீ ।
த்ரிலோகீ மோஹநாதீ⁴ஶா ஸர்வேஶீ ஸர்வரூபிணீ ॥ 2॥
ஸர்வஸங்க்ஷோபி⁴ணீ பூர்ணா நவமுத்³ரேஶ்வரீ ஶிவா ।
அநங்க³குஸுமா க்²யாதா அநங்கா³ பு⁴வநேஶ்வரீ ॥ 3॥
ஜப்யா ஸ்தவ்யா ஶ்ருதிர்நிதா நித்யக்லிந்நாऽம்ரு’தோத்³ப⁴வா ।
மோஹிநீ பரமாऽऽநந்தா³ காமேஶதருணா கலா ॥ 4॥
கலாவதீ ப⁴க³வதீ பத்³மராக³கிரீடிநீ ।
ஸௌக³ந்தி⁴நீ ஸரித்³வேணீ மந்த்ரிணி மந்த்ரரூபிணி ॥ 5॥
தத்த்வத்ரயீ தத்த்வமயீ ஸித்³தா⁴ த்ரிபுரவாஸிநீ ।
ஶ்ரீர்மதிஶ்ச மஹாதே³வீ கௌலிநீ பரதே³வதா ॥ 6॥
கைவல்யரேகா² வஶிநீ ஸர்வேஶீ ஸர்வமாத்ரு’கா ।
விஷ்ணுஸ்வஸா தே³வமாதா ஸர்வஸம்பத்ப்ரதா³யிநீ ॥ 7॥
கிங்கரீ மாதா கீ³ர்வாணீ ஸுராபாநாநுமோதி³நீ । (ஸுதா⁴பாநவிநோதி³நீ)
ஆதா⁴ராஹிதபத்நீகா ஸ்வாதி⁴ஷ்டா²நஸமாஶ்ரயா ॥ 8॥
அநாஹதாப்³ஜநிலயா மணிபூராஸமாஶ்ரயா ।
ஆஜ்ஞா பத்³மாஸநாஸீநா விஶுத்³த⁴ஸ்த²லஸம்ஸ்தி²தா ॥ 9॥
அஷ்டத்ரிம்ஶத்கலாமூர்தி ஸ்ஸுஷும்நா சாருமத்⁴யமா ।
யோகே³ஶ்வரீ முநித்⁴யேயா பரப்³ரஹ்மஸ்வரூபிணீ ॥ 10॥
சதுர்பு⁴ஜா சந்த்³ரசூடா³ புராணாக³மரூபிநீ ।
ஐங்காராதி³ர்மஹாவித்³யா பஞ்சப்ரணவரூபிணீ ॥ 11॥

பூ⁴தேஶ்வரீ பூ⁴தமயீ பஞ்சாஶத்³வர்ணரூபிணீ ।
ஷோடா⁴ந்யாஸ மஹாபூ⁴ஷா காமாக்ஷீ த³ஶமாத்ரு’கா ॥ 12॥
ஆதா⁴ரஶக்தி: தருணீ லக்ஷ்மீ: த்ரிபுரபை⁴ரவீ ।
ஶாம்ப⁴வீ ஸச்சிதா³நந்தா³ஸச்சிதா³நந்த³ரூபிணீ ॥ 13॥
மாங்க³ல்ய தா³யிநீ மாந்யா ஸர்வமங்க³ளகாரிணீ ।
யோக³லக்ஷ்மீ: போ⁴க³லக்ஷ்மீ: ராஜ்யலக்ஷ்மீ: த்ரிகோணகா³ ॥ 14॥
ஸர்வஸௌபா⁴க்³யஸம்பந்நா ஸர்வஸம்பத்திதா³யிநீ ।
நவகோணபுராவாஸா பி³ந்து³த்ரயஸமந்விதா ॥ 15॥
நாம்நாமஷ்டோத்தரஶதம் படே²ந்ந்யாஸஸமந்விதம் ।
ஸர்வஸித்³தி⁴மவாப்நோதீ ஸாத⁴கோபீ⁴ஷ்டமாப்நுயாத் ॥ 16॥
இதி ஶ்ரீ ருத்³ரயாமலதந்த்ரே உமாமஹேஶ்வரஸம்வாதே³
ஶ்ரீ பா³லா அஷ்டோத்தரஶதநாமஸ்தோத்ரம் ஸம்பூர்ணம் ।

